
M ARTXOAREN 12an ni 
ere, beste anitz abertzale 
bezala. Antxulegin izan 
nintzen. 

Haize fina kaxko hartan, ala-
jainkoa! Baina bihotzak bero. 

Iaz beste bost gudari hilik. Eta 
beste bost zuhaiska aldatu zituzten. 
Xinplea izan zen zerimonia, hunki-
garria. Mazelako zuhaitzen artetik 
ibili ginen pasean bisitariok. Izen 
batzuk emango nituzke pozik. Baina 
denek dena eman zutenez gero, ez 
dut inorenik aipatuko. 

Gaztetasun betean ezagutu eta 
galdu genituen aberkideen oroitza-
penak pilatu ziren elkargainka 
gugan. Xafla apal haietan irakurtzen 
direnak, urrezko letratan nahi geni-
tuzke. Zenbait aldiz, ondikotz, geuri 
ere ezezagun gertatzen. 

Nazio-askatasunaren alde erori-
tako borrokakideen basotxo hazkor 
hori Gipuzkoa eta Nafarroaren ar-
teko mugan bertan kokatzea. Teles-
foro Montzoni bururatu zitzaion. 
Eta geroztik «gurea» (?) omen den 
agintaritzatik laido eta karkaxa bes-
terik jasotzen ez duten aberkide 
apart horiek, urtean behin bederen 
hartzen dute abertzaleon gorazarrea. 

Gain urrunsko haietan bederen, 
haize-balek, lagunen eta senitarte-
koen malenkonia etsiak, eta poesiak 
ez bestek itsats dezaketen urrin giro 
berezia gure barrena astintzen due-
larik. 

Gezurra badirudi ere, hamalau 
urte joan dira Telesforo itzali zitzai-
gunez geroztik. Kalean eta baserrian 
gauzaturik ikusi eta solastatu nahi 

izan zuen Euskal Herri Askatua, ez 
zuen azkenean berak ere ezagutu. 

Ezta guk geuk ere, hamalau urte 
pasa ondorengo geure kinka hits ho-
netan. Pertsonen eta herrien zikloak 
ez baitira batera gertatzen. 

Urte txarrak jasan zituen Teles-
forok; eta deserrialdi garratza eta 
luzea. l936ko gerratea eta beronen 
ondorioak beren larruan jasan zi-
tuzten abertzale guztiek bezala. Eta 
ez abertzaleek bakarrik, denok ongi 
dakigunez. 

Telesforok, hala ere, ez zuen eza-
gutu «Euzkadi»ren izenean, eta 
berak zinez errespetatzen zuen Al-
derdiarenean. hozitu eta sendotu den 
ustelkeria hau. 

Hain zuzen ere, eta hein batean 
bederen, okerrena ezagutu gabe joan 
zitzaigula pentsa daiteke. 

1981ko martxoaa, esperantza ba-
zegoen abertzaleentzat. Zetorkiguna 

Aritxulegitik Busotera 
soma zitekeen, bai. Lendacariak, 
adibidez (Leizaolaz ari gara) or-
duantsu bota zuen esaldi hilezkor 
hura: «La reunificación de Euzkadi 
Norte y Euzkadi Sur a un objetivo 
netamente hitleriano». 

Eta orpoz orpo zerraikion dizi-
pulu harrigarriak, orduantsu bota 
zuen beste esaldi hilezkor hura: 
«Con independencia los vascos ten-
dremos que comer berza, berza y 
más berza». 

Baina zetorkiguna sinetsi nahi ez 
eta, ez-entzuna egin genien zantzu 
ezin nabarmenago horiei. 

Orain pairatzen dugun Telebista 
anti-abertzalea, adibidez, Telesforo 
hiltzerakoan sortu baitzen, eta eus-
kara hutsez abiatu... 1982ko uztai-
laren 19ko Dekretuan hau irakur 
baitzitekeen: «... creada para el fo-
mento y desarrollo del euskera» 
(3.h. puntuan). 

Telesforok ez zituen Moreno, Ca-
lleja, eta gainerako lider autonomi-

Aritxulegi eta 
Busot 

bihotzetan 
ongi 

iltzaturik, 
Auto-Deter-
minazioaren 
bila abertzale 
guztiok bat 

koak ezagutu, Hil arte «gure ikasto-
letan Eustakio Mendizabal, Sase-
taren hurrena» goraipatuko zela, eta 
kantuz ohoratuko. eman zuen segu-
rutzat. Baina Arzalluzen eskutik na-
gusitu zaizkigun Buesaren kastako 
falangistek, besterik zeukaten 
erraietan. 

"Cada país tiene su cruz —esan 
omen zuen behin Roldanen eta Ve-
raren alderdikidea den Chiquito Be-
negasek— y la nuestra es Telesforo 
Monzón». Eta hortxe dago jauntxo 
hori, tinko, jelkideekin bat eginik 
Eta hau ere ez zuen Telesforok eza-
gutu. 

Sofritu egin zuen, gatsotu ere 
egin zen tristuraz eta ezintasunez; 
frankismoa erortzean, PNVaren 
erruaz, Euskal Herriak zituen au-
kerak alferrik galduko zirela uler-
tzean. 

Telesforo «garaiz» hil zen. Lezo 
Urreztieta «jagi-jagi»-tarra, handik 
aste gutxitara, «garaiz» hil zen beza-
laxe. 

Geroztik ezagutu baitugu espai-
niarkeria «gure» instituzioetan 
gailen, lotsagaldu, harroputz; eta 
abertzaletasuna herabe. Geroztik to-
katu baitzaigu GALen gorabehera 
lotsagarriak apur-apurka ezagutzea, 
eta Madrilen «gure» (7) izenean 
mintzo diren or leialek «ikerketa-ba-
tzorde» orori ezezko borobila 
ematea. 

Geroztik gertatu baita gudari pre-
soen sakabanatzeari «gure» (?) or-
dezkari ustelek, isiltzeaz zein alde 
bozkatzeaz. Madrilen euzko bedein-
kazioa ematea. 

«Condenamos la violencia venga 
de donde venga» esan izan digute. 
Baina bortizkeria odoltsua gudari 
abertzaleen kontrako gerra zikinean 
erabili bada, «ixo» eta «silencio» 
agintzen da, batera batzokietan eta 
«Casa del Pueblo»etan eta «demo-
krazia» isildu egiten da. 

«Hay que garantizar la goberna-
bilidad de España» errepikatzen 
dute buruquideek. Eta Roldanek, 
Verak, GALek berak, PNVaren 
«venia» lortzen dute (galeriarako es-
pantu batzuk gorabehera). 

Zenbait aldiz, halere, oraingoan 
Zabala eta Lasaren kaso ikaraga-
rrian bezala. PSOEren gidaritzapean 
Espainiak gudarien kontra tortura 
eta heriotza erabili dituela agertzen 
da. 

Baina PNV-PSOE ezkontzak 
tinko dirau. 

Espainiar fazismo pean lau ha-
markada jasanda, urte mordoska bat 
daramagu orain Hegoaldekook es-
painiar «demokraten» hanka pean. 
Eta betirako (agian!) berrikasi dugu 
lezioa: Espainiatik urrunago eta 
hobe, Espainiatik at, ala hil. 

Separatistak gara, bai. Nola ez? 
Inoiz baino zinkiago. Espainiaz eta 
espainiarkeriez leporaino gaude. Eta 
sekula baino irmokiago eskatzen 
dugu burujabetza, independentzia. 
Esloveniak edo Lituaniak gure be-
gien aurrean eskuratu duten berbera. 

Aritxulegi eta Busot bihotzetan 
ongi iltzaturik. Auto-Determina-
zioaren bila abertzale guztiok bat. 
Horra hor, nik uste, egun ezin la-
tzago hauetan, gudariekin ezkuz 
esku, inolako adjetibo edo eraskinik 
gabe, elkarbidetzat hartu behar 
dugun helburua. 

Telesforok. hau segurtasun osoaz 
esan dezaket, hartu zuen berbera. 

Eta Galistanen «cómodo» sendi-
tzen direnei, bejondaiela! 


